
३१३
विंशः पटलः ।




वर्णै: प्रत्यन्वितैः प्रावृतमवनिपुराश्रोल्लसत्कामबीजं

 क्लिन्ने स्वाहार्णयुक्तं महिततरफलं कन्यकोत्थं च यन्त्रम् ॥



अतार्च्यो मधुसूदनस्त्वथ हृषीकेशाह्वयो मोहिनी

 वैकुण्ठो विरजा हरिः सरसिजा शार्ङ्गी तमोहारिणी ।

ब्रध्नाख्यः कमलावती च समुकुन्दाख्यो रमेति क्रमा-

 न्मत्स्याद्यैश्च सुताश्च गोमहिषसौभाग्यप्रदं पावनम् ॥



आद्यैरावीतबीजं ग्रहवलययुतं हुंफडायुक्तकोणं

 बाह्ये पाशाङ्कुशार्णावृतमथ युगषण्मूर्तिनामार्णमर्णैः ।

प्रत्यन्वेष्यद्भिरुद्यद्धरियुतहरवर्णैश्च वीतं धरायाः

 कोणेषुद्यन्नृसिंहाक्षरमिति कथितं स्यात्तुलायन्त्रमेतत् ॥



 प्राक्प्रोक्त्तैश्चक्राद्यै-

  रुक्तास्य समावृतिस्तृतीया स्यात् ।

 प्रोतोपलब्धिमेत-

  त्करोति वाणिज्यलाभं च ॥ ३४ ॥



अक्लीबद्वादशाज्द्वादशलिपिवृतहृल्लेखमश्रिद्विषट्क-

प्रोल्लास्यष्टाक्षरोष्मार्णकमपि लिपिभिः कादिभिश्चाभिवीतम् ॥

